
Alþingi ályktar að skora it ríkisstjórnina að hlutast til um, að veitt verði á þessu
an og framvegis nægileg gjaldeyris leyfi til þess að umboðsmenn erlendra bifreiða-
verksmiðja geti jafnan haft nægilega varahluti fyrirliggjandi, Hl að hægt verði að
halda bifreiðum landsmanna í starfhæfu ástandi.

Greinargerð.

Svo sem kunnugt er, hafa bifreiðaeigendur hér á landi á undangengnum árum
átt Í mestu erfiðleikum með að halda bílum sínum í nothæfu ástandi vegna þess, að
innflytjendur bifreiða hafa fengið allt of lítinn gjaldeyri til að kaupa nauðsynlega
varahluti. Nú má kalla, að ástandið sé enn ískyggilegra, þar sem landsmenn hafa
keypt mörg hundruð, ef ekki þúsundir notaðra bifreiða frá setuliði Breta og Banda-
ríkjamanna. Þá hefur hafizt mikill innflutningur léttbyggðra bíla frá Englandi,
Frakklandi og Tékkóslóvakíu, og má fullyrða, að þeir þurfa mikils viðhalds með it
Íslenzkum vegum. Að lokum koma jepparnir, sem eru aðallega notaðir á lélegum
vegum og vegleysum. Þegar þeir fara að slitna, þarf stóraukinn innflutning til að
hægt verði að fullnota þessa gagnlegu bilategund. Forráðamenn gjaldeyrismálauna
verða að gera sér ljóst, að vegna hverrar bifreiðar, sem flutt er inn í landið, verður
að flytja inn varahluti, því að annars gæti svo farið, að verðmæti sem skipti mörgum
þúsundum færu forgörðum, vegna þess að lítil fjárhæð er spöruð it víðhaldinu.


